
رہائشی کمیونٹی میں آپ کو بااختیار بنانا


	
	
	




اس دستاویز میں ریزیڈنٹ پورٹل سے متعلقہ انتہائی کثرت سے پوچھے جانے والے سوالات کا احاطہ کیا جائے گا۔ اگر اس دستاویز میں آپ کے کسی سوال کا احاطہ نہیں کیا گیا ہو تو براہ کرم رابطے کی معلومات کے لیے اس دستاویز کے آخری صفحے کو ملاحظہ کریں۔

1. ریزیڈنٹ پورٹل کیا ہے؟

MyHousing سوئیٹ کے حصے کے طور پر، ریزیڈنٹ پورٹل ایک محفوظ، ویب پر مبنی پلیٹ فارم ہے جو اس مقصد کے لیے تیار کیا گیا ہے کہ رہائشیوں اور لوکل ایڈمنسٹریٹر اور/یا ہاؤسنگ اتھارٹی کے درمیان رابطے، تعاون اور کارکردگی کو بہتر بنایا جا سکے۔ ریزیڈنٹ پورٹل پر رہائشی شرکت کنندگان کو ان کی رہائشی معلومات تک 24/7 براہ راست رسائی مہیا کی جاتی ہے۔ براہ کرم نوٹ فرمائیں کہ NY HTFC کے صرف فعال رہائشی شرکت کنندگان کو ہی ریزیڈنٹ پورٹل تک رسائی حاصل ہو گی۔
MyHousing پورٹل پر لاگ ان کرنے کے لیے ویب ایڈریس ہے: HTTPS://SECTION8.HCR.NY.GOV/ACCOUNT/LOGIN

2. میں کس طریقے سے رجسٹر ہو سکتا ہوں/نیا اکاؤنٹ تخلیق کر سکتا ہوں؟

آپ کو لازمی سب سے پہلے NY.gov آن لائن سروس کے ساتھ رجسٹر ہونا ہو گا اور ایک NY.gov ID تخلیق کرنا ہو گی۔ جب آپ کی NY.gov ID بن جائے گی تو آپ اپنی رجسٹریشن لنک کر سکیں گے اور ریزیڈنٹ پورٹل تک رسائی پا سکیں گے۔ آپ کی سہولت کی خاطر مرحلہ وار ریزیڈنٹ رجسٹریشن اور یوزر گائیڈ کے ساتھ ایک ہدایتی ویڈیو HCR's Portals  ویب سائٹ پر دستیاب ہے۔

3. کون رجسٹر ہو سکتا ہے؟

NY HTFC HCV کے صرف فعال رہائشی / شرکت کنندگان ایک نیا اکاؤنٹ تخلیق کر سکتے ہیں۔ ایک فعال رہائشی بننے کی خاطر، لازم ہے کہ آپ کو ہاؤسنگ چوائس واؤچر ٹیننٹ بیسڈ یا پروجیکٹ بیسڈ واؤچر پروگرام کے تحت NYS HTFC کی جانب سے حال ہی میں واؤچر تفویض کیا گیا ہو۔

ہم توقع رکھتے ہیں کہ آنے والے وقت میں ریزیڈنٹ پورٹل کو ایمرجنسی ہاؤسنگ واؤچر (EHV) کے حامل شرکت کنندگان کے لیے دستیاب بنایا جائے گا۔

ریزیڈنٹ پورٹل استعمال کرنے کے لیے رہائشیوں کے پاس درج ذیل چیزیں موجود ہونا ضروری ہیں:
· ایک کمپیوٹر، اسمارٹ فون، یا انٹرنیٹ تک رسائی کی حامل کوئی ڈیوائس۔ اگر آپ کی انٹرنیٹ سے منسلک کمپیوٹر تک رسائی نہیں ہے تو آپ لائبریری میں موجود یا کیس مینیجر کے یا ایڈووکیٹ کے دفتر میں موجود کمپیوٹر، دوست یا گھرانے کے کمپیوٹر وغیرہ کا استعمال کر سکتے ہیں۔
· ایک درست ای میل ایڈریس۔ اگر آپ کا کوئی ای میل ایڈریس نہیں ہے تو آپ اس سائٹ پر مفت بنا سکتے ہیں: http://mail.google.com/mail/signup

اگر آپ کا پہلے سے درخواست دہندہ پورٹل اکاؤنٹ بنا ہوا ہے تو آپ کو دوبارہ رجسٹر کروانے کی ضرورت نہیں ہے۔ جیسے ہی آپ NYS HTFC کے واؤچر پروگرام میں رہائشی بنتے ہیں، تو آپ کی ریزیڈنٹ پورٹل تک رسائی خودبخود شامل ہو جائے گی۔

4. ریزیڈنٹ پورٹل میرے لیے کس طریقے سے کارآمد ہے؟

ریزیڈنٹ پورٹل کا استعمال کرتے ہوئے شرکت کنندگان:

· اپنی سالانہ ازسرنو تصدیق مکمل کر سکتے ہیں
· اپنے گھرانے اور/یا آمدنی میں تبدیلیوں کی اطلاع دے سکتے ہیں
· فون نمبرز، ای میل ایڈریسز اپ ڈیٹ کر سکتے ہیں
· کیس ورکر سے رابطہ کر سکتے ہیں
· معاونتی دستاویزات اپ لوڈ کر سکتے ہیں

5. اگر مجھے اپنا صارفی نام/پاس ورڈ یاد نہ ہو یا میں اپنا پاس ورڈ تبدیل کرنا چاہتا ہوں تو کیا کرنا ہو گا؟

ریزیڈنٹ پورٹل پر لاگ ان کرنے کے ضمن میں آپ کو اپنی NY.gov ID اکاؤنٹ میں لاگ ان کرنا ہو گا۔ اگر آپ اپنا صارفی نام اور/یا پاس ورڈ بازیافت کرنا چاہتے ہیں، تو آپ یہ NY.gov ID  کی سائٹ پر کر سکتے ہیں۔ آپ اپنا پاس ورڈ بھی تبدیل کر سکتے ہیں۔

6. میں اپنا پاس ورڈ معلوم ہونے کے باوجود بھی میں لاگ ان نہیں کر پا رہا تو میں کیا کر سکتا ہوں؟

آپ NY.gov ID کثرت سے پوچھے جانے والے سوالات کے صفحے پر NY.gov ID کے بارے میں کثرت سے پوچھے جانے والے سوالات کی فہرست تلاش کر سکتے ہیں۔ NY.gov IT کے ہیلپ ڈیسک سے ٹیلی فون نمبر 844-891-1786 پر رابطہ کر سکتے ہیں۔

7. میں اپنے واؤچر کی معلومات کی کس طریقے سے جانچ پڑتال کر سکتا ہوں؟ کیا میں اپنے کرائے کی تفصیلات اور اپنی دوبارہ جانچ کی اگلی تاریخ دیکھ سکتا ہوں؟

جی ہاں، آپ ریزیڈنٹ پورٹل کا استعمال کرتے ہوئے اپنے واؤچر کی رقوم سے متعلقہ اہم معلومات دیکھ سکتے ہیں۔ سب سے پہلے پورٹل پر لاگ ان کریں۔ پھر اسکرین کے بائیں جانب موجود "ایکشنز" مینو کے تحت "آپ کا اکاؤنٹ" نامی اپنے اکاؤنٹ کے لنک پر کلک کریں۔ "میری معلومات" نامی سیکشن میں آپ اپنے رہائشی واؤچر سے متعلق اہم معلومات دیکھیں گے، جیسا کہ آپ کے کرائے کی تفصیلات، آپ کا FSS شرکت کنندہ کا اسٹیٹس اور آپ کی دوبارہ جانچ کی اگلی تاریخ۔

ای میل ایڈریس تبدیل ہونے کی صورت میں آپ یہاں اپنا ای میل اپ ڈیٹ بھی کر سکتے ہیں۔ براہ کرم آگاہ رہیں کہ اگر آپ کو اپنا ای میل ایڈریس اپ ڈیٹ کرنے کی ضرورت ہو، تو یقینی بنائیں کہ آپ پہلے ny.gov ID پر اپنے اکاؤنٹ میں ای میل ایڈریس لازمی تبدیل کریں ماقبل کہ آپ اسے پورٹل پر اپ ڈیٹ کریں۔


8. میں اپنی سالانہ تصدیق کس طریقے سے مکمل کروں؟

شرکت کنندگان اپنی سالانہ تصدیق کا کام اس کی تاریخِ موثر سے 120 دن قبل شروع کر سکتے ہیں۔ عموماً شرکت کنندگان کو ایک خط موصول ہو گا جس میں انہیں آگاہ کیا جائے گا کہ اب ازسرنو تصدیق کا وقت ہے اور اس کے ساتھ ہدایات فراہم کی گئی ہوں گی۔ MyHousing پورٹل کے فعال رجسٹر شدہ صارفین کو ایک ای میل موصول ہو گی جس میں انہیں آگاہ کیا جائے گا کہ یہ ازسرنو تصدیق کا وقت ہے۔

سب سے پہلے لاگ ان کر کے اسکرین کے بائیں جانب موجود "اقدامات" مینو میں کے تحت "میری سالانہ مکمل کریں" نامی لنک پر کلک کریں۔ "شروع کریں" منتخب کرنے سے ویزرڈ کھل جائے گا، جہاں آپ اپنے افراد خانہ، آمدنی، اثاثے اور اخراجات کو دیکھ سکیں گے اور ان میں ترمیم کر سکیں گے۔

اس عمل کے دوران آپ کو اپنی ہاؤسنگ اتھارٹی جمع کروانے کے تناظر میں فائلیں منسلک کرنے کی ہدایت بھی دی جائے گی۔ اس امر کو یقینی بنائیں کہ آپ کے پاس سیل فون یا کوئی اسکینز موجود ہو تاکہ آپ اپنے پاس موجود کاغذی دستاویزات کی عکس بندی کر سکیں۔ گھرانے کے تمام بالغ افراد سے اسکرین پر الیکٹرانک دستخط کا استعمال کرتے ہوئے تصدیق کے صفحے پر دستخط کرنے کی گزارش کی جائے گی۔ سسٹم آپ کی پیش رفت کو محفوظ رکھے گا تاکہ آپ لاگ آؤٹ کر سکیں اور بعد میں ضرورت پڑنے پر اپنی تبدیلیوں کو اپ ڈیٹ کرنے کی خاطر اس پر واپس لاگ ان کر سکیں۔

اپنی تبدیلیوں کو جمع کروانے سے قبل ان کا جائزہ لینے کو یقینی بنائیں کیونکہ جب تک ہاؤسنگ اتھارٹی آپ کی تبدیلیوں کا جائزہ نہ لے لے اور انہیں منظور نہ کر لے تب تک آپ مزید تبدیلیاں کرنے سے قاصر ہوں گے۔

ازسرنو تصدیق کے عمل سے متعلق طریقہ کار کی مرحلہ وار ویڈیو HCR's Portals کی ویب سائٹ پر دستیاب ہے۔

9. میں اپنی آمدنی یا گھرانے کے افراد کی تعداد میں تبدیلی کی رپورٹ کس طریقے سے دوں؟

سب سے پہلے لاگ ان کریں، پھر اسکرین کے بائیں جانب موجود 'اقدامات' مینو کے تحت "تبدیلی رپورٹ کریں" نامی لنک پر کلک کریں۔ "شروع کریں" منتخب کرنے سے ویزرڈ کھل جائے گا، جہاں آپ اپنے افراد خانہ، آمدنی، اثاثے اور اخراجات کو دیکھ سکیں گے اور ان میں ترمیم کر سکیں گے۔ اس عمل کے دوران آپ کو اپنی ہاؤسنگ اتھارٹی کو جمع کروانے کے لیے فائلیں منسلک کرنے کی ہدایت بھی دی جائے گی۔ آپ سے ایک تصدیقی صفحہ پر الیکٹرانک دستخط کرنے کے لیے بھی کہا جا سکتا ہے۔ اپنی تبدیلیاں جمع کروانے سے پہلے ضرور نظرثانی کریں، کیونکہ ہاؤسنگ اتھارٹی کے جائزے اور منظوری تک آپ مزید تبدیلیاں نہیں کر سکیں گے۔

10. اگر میں آن لائن تبدیلی اپ ڈیٹ کرتا ہوں یا سالانہ ازسرنو تصدیق جمع کرواتا ہوں، تو کیا مجھے ڈاک کے ذریعے اپنے دستاویزات بھیجنے چاہیئیں؟

نہیں، پورٹل کے استعمال کا مقصد وقت بچانا اور پوسٹ آفس کے چکر سے بچنا ہے، تو اگر آپ اپنی تمام معلومات کامیابی سے آن لائن جمع کروا چکے ہیں تو آپ کو تصدیقی دستاویز کا لفافہ ڈاک سے بھیجنے کی کوئی ضرورت نہیں ہے۔ تاہم کچھ صورتوں میں جب آپ اپنی سالانہ تصدیق جمع کروا دیتے ہیں، تو آپ کے کیس ورکر کو اضافی معلومات یا دستاویز درکار ہو سکتی ہیں۔ لہٰذا اپنے کیس ورکر کی جانب سے موصول ہونے والی کسی بھی انفرادی ہدایات کی پیروی لازمی کریں۔

11. میرا ای میل تبدیل ہو گیا ہے۔ میں اس کو اپنے ریزیڈنٹ پورٹل کے اکاؤنٹ پر کس طریقے سے اپ ڈیٹ کروں؟

اپنا ای میل ایڈریس اپ ٹو ڈیٹ رکھنا بہت اہم ہے تاکہ آپ ریزیڈنٹ پورٹل کی تمام اطلاعات موصول کر سکیں۔ اگر آپ کو اپنا ای میل ایڈریس اپ ڈیٹ کرنے کی ضرورت ہو، تو براہ کرم یقینی بنائیں کہ آپ پہلے ny.gov ID پر اپنے اکاؤنٹ میں ای میل ایڈریس لازمی تبدیل کریں۔ بھر آپ اسکرین کے بائیں جانب موجود 'اقدامات' مینو پر جا کر وہاں "آپ کا اکاؤںٹ" نامی لنک پر کلک کر سکتے ہیں۔ "میری معلومات" نامی سیکشن میں ایک حصہ ہے جہاں آپ اپنا ای میل ایڈریس تبدیل کر سکیں گے۔

12. میں اپنے کیس ورکر کو کس طریقے سے پیغام بھیج سکتا ہوں؟

سب سے پہلے لاگ ان کر کے "پیغامات" اور "انباکس" پر کلک کریں۔ اگلے صفحے پر آپ اپنے اور کیس ورکر کے درمیان ہوئے سابقہ پیغامات کے تبادلے کو دیکھ سکیں گے۔ اپنے کیس ورکر کو نیا پیغام بھیجنے کے ضمن میں "کمپوز کریں" کو منتخب کریں۔ بطور رہائشی آپ اپنی فائل پر درج شدہ کیس ورکر کو ہی پیغام بھیج سکیں گے۔

13. میرے کچھ دیگر سوالات ہیں۔ میں معاونت کے لیے کہاں جا سکتا ہوں؟

رجسٹر ہونے اور پورٹل کا استعمال کرنے کے ضمن میں مرحلہ وار ہدایات سمیت تکنیکی مدد کے لیے، براہ کرم ہمارے کال سینٹر سے 833-791-2748 پر رابطہ کریں جو پیر تا جمعہ صبح 8:30 بجے تا شام 4:30 بجے روزانہ کھلتا ہے۔

ایک تفصیلی رجسٹریشن اور یوزر گائیڈ HCR's Portals  کی ویب سائٹ پر شائع شدہ ہے۔ یہاں انگریزی اور ہسپانوی زبان میں ہدایتی ویڈیوز بھی موجود ہیں۔

اگر آپ کا کیس سے متعلق مخصوص سوال ہے تو آپ مقامی ایڈمنسٹریٹر یا اپنے واؤچر کی منتظم کار ایجنسی سے رابطہ کر سکتے ہیں۔ ہمارے مقامی ایڈمنسٹریٹر بلحاظ کاؤنٹی کی مکمل فہرست کے لیے، براہ کرم ہماری ویب سائٹ وزٹ کریں: https://hcr.ny.gov/hcv#section-8-local-program-administrators


سابقہ اپ ڈیٹ کردہ ورژن: 27 فروری 2026

